
సమస్తప్రశస్తతీర్థోదకపరిపూరితకలశపంచకంబును, గాంతాకరార్పితకర్పూరనీరాజనాదివిరాజితంబును, గమ్రామ్రపల్లవప్రముఖనిఖిలభద్రపదార్థసార్థప్రేక్షణీయంబును నగు దీక్షామంటపంబుఁ బ్రవేశించి యథాకాలంబును యధాశాస్త్రంబును నగునట్లు విభూతిపట్టహోమాదికృత్యంబులు గుర్వనుజ్ఞ నఖర్వభక్తి నొనరించి వినిద్రాస్వాంతుండై ధరణీకాంతుండు మహితమంత్రధారాసారంబుఁ గర్ణపుటీకుటుంబిగా నాకాంక్షించు నవసరంబున.

	క.	
సాక్షాదలికాక్షుం డగు

నక్షయపుణ్యాత్ముఁడైన యగ్గురునాథుం

డక్షుద్రమంత్రవిద్యా

రక్షితుఁ జేయం దలంచి రాజోత్తంసున్.

	సీ.	
వామాంకవిన్యస్తవామేతరకరాంబు

        జయు నవరక్తోత్పలయుతవామ

హస్తయు, ...నగు తనప్రియకాంత

        మెఱుఁగారు పాలిండ్లమీఁదిచాయ

డాకేలు తామెడ (?) మైకొల్పి చొక్కుచుఁ

        బరశువు మృగమును వరము నితర

శయముల ధరియించి సాంద్రసర్వాకల్ప

        భాసమానాంగుఁడై పరిఢవిల్లి



	 







	గీ.	
లలితనూత్కారణాంశులు తొలుకరించు

మేనఁ బుష్పాస్త్రవిలసనోన్మేష మమర

హారిపద్మాసనాసీనుఁడైన పార్వ

తీశుఁ బ్రాసాదపంచాక్షరీశుఁ బొగడి.

		 ఈ పేజీలో చివరి మార్పు 29 అక్టోబరు 2020న 19:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

